
FONDO EUROPEO DE 
DESENVOLVEMENTO REXIONAL

“Unha maneira de facer Europa”

Avaliación  institucional  dos
Centros  de  Investigación  do
Sistema Universitario de Galicia
(Rede CIGUS)

Estrutura das xornadas de avaliación

Site visit
Duración: máximo 2 horas 

Asistentes por parte da Comisión Avaliadora Externa (CEE): o subpanel científico
asignado ao centro (3 persoas) e un integrante do panel estratéxico. A eles poderían
sumarse  outros  integrantes  da  CEE,  a  secretaría  e  a  persoa  que  actúe  como
observadora, segundo o caso.

Obxectivo: que a CEE se faga unha idea real da contorna de investigación no centro,
con especial énfase na accesibilidade, conexión, ambiente e condicións de traballo,
medidas de seguridade, infraestruturas dispoñibles, nivel de integración no campus,
etc.  

Organización da visita:

 1ª  parte:  Percorrido  polas  instalacións. Durante  aproximadamente  unha
hora,  o  director  do  centro,  acompañado  daquelas  persoas  que  considere,
dirixirá  a  visita  dos/as  avaliadores/as,  na  que  irá  explicando  e  mostrando
aquela información máis relevante, principalmente relacionada co edificio, as
instalacións,  infraestruturas,  laboratorios,  servidores  e  a  localización  dos
grupos  de  investigación.  Non  é  necesario  que  a  visita  teña  carácter
exhaustivo. 

 2ª  parte.  Entrevista  a  persoal  do  centro. Os/as  avaliadores/as  deberán
dispoñer  dunha  sala  no  centro  onde  se  poderán  reunir  brevemente  coas
persoas que indiquen, que podería ser persoal investigador R1-R2,  persoal
investigador R3-R4, persoal técnico de soporte,  persoal de administración,
etc.  O persoal do centro deberá estar maioritariamente dispoñible no seu
lugar  de  traballo  o  día  da  site  visit por  si  se  lle  require.  Será  durante  a
primeira parte da  site visit cando se determine a que persoas entrevistar.
Estas reunións serán a porta pechada e nelas non participará o persoal de
dirección do centro, agás que se lles requira expresamente. 

Todo o persoal do centro deberá manter unha actitude colaborativa cos avaliadores 
que participen na site visit.

Reunión con directores
Duración: máximo 2 horas 

Asistentes por parte da CEE: O panel estratéxico, o subpanel científico asignado ao
centro (3 persoas) e polo menos un representante dos outros paneis científicos. Así
mesmo, participarán nestas reunións, en calidade de oíntes, a secretaría e a persoa
que actúe como observadora.

Obxectivo:  que  a  dirección  do  centro  ofreza  unha  visión  completa  do  centro
poñendo énfase nos principais fitos conseguidos ou retos pendentes, e conteste as
preguntas que os integrantes da CEE poidan realizar.

Organización da reunión:

 1ª parte:  Presentación. Durante uns 30 – 45 minutos, o director do centro,
que poderá estar acompañado polos membros do seu equipo de dirección
que considere oportuno, explicará os avances e principais fitos obtidos no
período  avaliado.  Para  facilitar  a  explicación,  poderá  utilizar  material  de
apoio á presentación oral. Non debe ser unha presentación da memoria de
avaliación,  senón  só  daqueles  aspectos  que  queren  destacar  pola  súa
relevancia.

 2ª  parte.  Rolda de  preguntas. Os/as  avaliadores/as  utilizarán  a  segunda
parte da reunión para realizar as oportunas preguntas á dirección do centro
sobre  aquelas  cuestións  que  non  fosen  debidamente  resoltas  ou  que
merezan especial atención. 

